
Gembonyo tumpuan puntiang, tunangan ulu kayu kamaik. Kokoh tak tarago dek ha ambalau , guyahnyo bapantang tangga.

Bengkok nan tangah tigo patah atau nan tangah tujuah patah. Tapi luruih manahan tiliek, bantuak dimakan siku siku, lurui di lapeh banang. Kok bungka manahan asa, hukum adie manahan bandiang, nan bana manahan liek.

Bamato baliek batimba, sanyawa pulo jo gembonyo. Tajam nan bukan mangupalang, bapantang balampe ka asahan Tajam tak rago dek bagabui, mamutui rambuik di ambukan Tapi tajam pantang malukoi, kan parawik parik ulu, kan pangiki miang dikampuang, kan panarah nan bungkuak saruwe.

Ipuonyo turun dari Langik Bisonyo bapantang katawaran , jajak ditikam niati juo. Kan palawan dayo rang halui, kan panulak musuah di badan , jalan nan buruakjaan tatampuo bagai pepatah gurindam adat:



Kari Sampono Gan jo Hera

bingkisan Rajo Mojopahik.

Fatah Sidah bake kalah

patah kari bake niati.



Nan Rajo tagakdi bari

Panghulu tagak di undang

Bukan niurah basisik kari

kapaiang tangguang pusako lindang.





__________________________________________





"T U N G K E K"




Famenan tungkek kayu kamaik, ujuang tanduak kapalo perak.
Kapanungkek adat jo pusako, bari tatagak nak jaan condong, soko nan
tatap jo inggiran.
Ingek samantaro balun kannn . Gantang tatagak jo lanjuangnyo.
Sumpik tatagak jo isinyo, adat tatagak jo Sinibago

.

" MANJAPUIK MARAPULAI "

-

Dari Singkarak ka Saniangbaka, urang mamukek pagi pagi. Dari
ujuang lalu kapaugka dari tangahlalu ka tapi. Indak basibakjo basisie,
bukan bahinggo jo babate. Ketek nan indak disabuik nanio, gadang nan
indak babilang gala , ujuik sambah kapado siking nan bapangka.

